
Shitja dhe blerja e temave té diplomés éshté njé dukuri

e pérhapur né Universitetin e Prishtinés. Preportr ka
hulumtuar kété treg dhe ka gjetur se nga paaftésia e
absolventéve pér té pérgatitur njé temé diplome, po
pérfitojné individé té ndryshém qé e kané béré shitjen e
temave té diplomés njé biznes fitimprurés, té cilin edhe e
reklamojné pa hezitim. Pér shkak té numrit t¢ madh té
temave qé mentorohen nga njé profesor, shpesh studentét
kané diplomuar me té njéjtin punim pa u véné re

j€ pjesé e studentéve té Universitetit té Prisht-
inés edhe pse kané kryer té gjitha provimet
nuk jané aftésuar gé té pérgatisin veté temén e
diplomés. Kjo tregon pér cilésiné e studimeve
dhe kriteret e profesoréve té UP-sé pér kéta studenté. Por
té tillét gjejné zgjidhje lehté, sepse té tjerét punojné pér ta.

Duke e marré parasysh kété situaté, ka individé qé po
pérfitojné materialisht duke shitur punime diplome pér kété
kategori té studentéve. E pér t'i gjetur kéta shités nuk éshté
fare e véshtiré. Mjafton té kérkosh né rrjetet sociale, apo né
web-fage té marketingut ku gjen me dhjetéra mundési pér
ta bleré temén e diplomés.

Ekipi i Preportr ka hulumtuar tregun e shitjes sé diplo-
mave dhe ka déshmuar me audio dhe video rrugét népér
té cilat kalojné studentét té cilén blejné tema té diplomés.

Pérmes web-fageve té marketingut dhe rrjeteve sociale
Preportr ka kontaktuar me disa prej atyre qé béjné dhe shes-
in tema t€ diplomés pér té tjerét. Ata kané forma té ndryshme
té kontaktit, pérmes numrit té telefonit, e-mailit dhe rrjetit
social Facebook.

Shitésit e diplomave ofronin mundési té€ ndryshme qé
nga punimi i njé teme nga fillimi, por preferonin té na
propozonin temat qé i kané té gatshme, qé vetém i duhet
béré ndérrimi i faqes sé paré.

Ata shprehnin gatishméri qé té punonin tema té drejti-
meve té ndryshme, pavarésisht profesionit té tyre. Cmimi
pér njé temé té nivelit bachelor pér drejtimet e fakultetit
ekonomik dhe filozofik varionte nga 150 deri né 250 euro.

Shumé shités sé temave té diplomés kishin zgjedhur web-
faqe té marketingut ku reklamohen produkte té ndryshme
pér té zhvilluar biznesin e tyre. Preportr ka kontaktuar me
disa prej tyre. Fillimisht me njé grua qé ishte e gatshme té na
e siguronte diplomimin. Pasi i treguam se na nevojitet njé
temé pér Fakultetin Ekonomik né drejtimin menaxhment,
ajo na propozoi disa tema qé i kishte té gatshme, por thoshte
se mund té na e punonte edhe njé temé nga fillimi.

“Temat uné i kom né shtépi né laptop e t'i qoj me mesazh
ato ge i kom té gatshme, ti fol me profesorin vendos dhe mé
tregon. Pér bachelor tema kushton 250 euro, por nése e merr
té gatshme té kushton 200 euro. Pér temé té ndihmoj pér
ndonjé pérmirésim deri sa ta pranon profesori”, thoté ajo.

Punimi dhe shitja e diplomave si¢ shihet éshté béré biznes
goxha i miré. Kjo e ka shtyré edhe njé pensionist té merret
me kété puné. Ai ka béré njoftime né web-fage té marketin-
gut pér kété shérbim. Ai ishte i gatshém qé té na pérgatisé
njé temé diplome nga fillimi, ndérsa na premtonte gé tema
do té na dalé shumé e miré dhe nuk do té keté asnjé problem
me profesorin.

Shitése e temave té
diplomés

Pér bachelor tema kushton

250 euro

por nése e merr té gatshme té kushton

200 euro

“Nuk éshté fare problem pér ta punu njé temé pér soci-
ologji. E mira kish me gqené me shkru ju temén. Shérbimi pér
me pérpilua uné prej fillimi kuptohet éshté pak ma ndryshe.
Uné kisha propozu mu ulé me fol mé pér sé aférmi. Me
théné té drejtén uné nuk jam i shtrenjté, 200 euro shkon me
e pérpilua uné krejt. Pér master e kom 300 euro. E finalizoj
krejt e ki té gatshme”, thoté ai.

Pér dallim prej dy té paréve, personi i treté qé e kemi kon-
taktuar kishte shpallur njoftim né rrjetin social Facebook
se punon tema té diplomés. Aty kishte léné edhe njé e-mail
pér kontakt. Bisedat e para ekipi i Preportr i ka realizuar
pérmes e-mailit, ku ka kérkuar informata mbi sigurimin e
njé teme té diplomés dhe ¢gmimin e saj. Té nesérmen kemi
pranuar njé e-mail me konfirmimin se mund té na e béjé
temén e diplomés shumé shpejt.

“Po ne mundemi me ba temén! Me tregoni ¢faré niveli té
studimeve jeni bachelor apo master? Sa i pérket ¢mimit pér
bachelor éshté 150 dhe pérfshihet pérmirésimi i temés deri sa
té aprovohet! Mundesh me marr edhe me 120 euro mirépo
nuk asistoj né pérmirésim”, na shkruan ai fillimisht né e-mail.

Pas disa kontakteve tjera pérmes e-mailit,kemi ndérruar
numrat e telefonit ku kemi diskutuar pér detajet tjera rreth
temés.




“Merrna
me tema té
ekonomisé,
teknologjisé,
por edhe
temat
sociale di me  pigss j temave (&
i perthoku”  diplomés

“Njé temé pér nivelin bachelor pér sociologji e kam gati.
Po du me gené gjithgka né rregull, qé me gené edhe ti e kén-
aqur edhe profesori. Nuk ka ndodh qé ndonjé profesor me
ma refuzu ndonjé temé, por ka pasur raste kur kané kérkuar
té ndryshohet ndonjé kapitull”, thoté ai pérmes telefonit.

EkipiiPreportr ka Iéné njé takim me kété person pérballé
Bibliotekés Kombétare. Ai fillimisht na e prezantoi temén se
¢faré pérmban dhe si t’ia propozojmé profesorit né ményré
g€ té marrim aprovimin pér té njéjtén teme.

“Merrna me tema té ekonomisg, teknologjisé, por edhe
temat sociale di me i perthoku”, thoté ai.

Gjaté takimit ai premtoi pérkrahje deri né finalizimin e
temés, ndérsa pagesén e kérkonte menjéhere si té aprovohet
ideja e temés nga ana e profesorit.

“Me réndeési éshté me ta aprovu ai titullin e temés. Kur ta
aprovon mandej shkon tiithuky éshté drafti, nuk éshté final.
Edhe ai e merr e kontrollon edhe mundet me pas naj vérejtje
me heq ose me shtu digka. Ti ato ve¢ mi shkrun né letér ose
mi tregon live apo pérmes e-mailit dhe brenda njé dite apo
dy i kryejmé ato pérmirésime”, thoté ai.

Ka edhe persona té tjeré qé nuk kané béré shpallje pér
shitjen e temave té diplomés, por gé kété puné e béjné né
rrethe mé té ngushta. Preportr ka arritur qé té bisedojé me
njé person qé ka pérgatitur dhe shitur tema té diplomés pér
koleggét e tij né fakultet.

“Tema jukam béré vetém atyre qé i kam njohur,disa i kam
pasur kolegg té fakultetit, ka pasur raste kur dikujt gé ja kam
punuar njé temé ma ka sjellé njé shok té tij. Né pérgjithési
mund té them se t€ gjithé atyre g€ ua kam pérgatitur temat,
ma kané kérkuar njé gjé té tillé sepse nuk kané qené né gjendje
g€ ta punojné vet temén. Ka pasur raste kur t€ njéjtén temé
me disa ndryshime té vogla strukturore e kam béré 3-4 heré
tek i njéjti profesor brenda njé viti. Por ka pasur raste kur e
kam béré njé temé nga fillimi”, thoté ky person.

Disa profesoré
mentorojné
deriné 8o
studente
brenda vitit,
disa vetém 1

ta gé kané vendosur té diplomojné
me tema t€ blera si duket nuk e
kané problem se a u pranohet
tema apo jo, kjo pér faktin se
profesorét tek té cilét ata kané pér
té diplomuar kané numér té madh
té kandidatéve dhe rrjedhimisht

e kané té pamundur t€ merren né
detaje me secilén temé veg e veg.
Né kété ményré ka mundési gé
shumé studenté té diplomojné tek i
njéjti profesor me temén e njéjte.
Preportr ka arritur té sigurojé
numrin e temave té mentoruara
pér secilin profesor té fakultetit
ekonomik dhe juridik né
Universitetin e Prishtinés nga viti
2015 deri né maj té vitit 2017.
Sipas té dhénave zyrtare nga
Rektorati i UP-sé, 49 profesoré
té Fakultetit Ekonomik kané
mentoruar rreth 1835 tema té
diplomés pér dy vite e pesé muaj.
Situaté thuajse e njéjté éshté edhe
né Fakultetin Filozofik, ku pér dy
vite e pesé muaj jané mentoruar
1996 tema té diplomés nga 51
profesoré.

49 profesoré té Fakultetit Ekonomik kané
mentoruar rreth 1835 tema té diplomés pér

51 profesoré té Fakultetit Filozofik kané
mentoruar rreth 1996 tema té diplomés pér

dy vitee PESE muaj. dy vitee PESE muaj

PROFESORI BACHELOR  MASTER PROFESORI BACHELOR  MASTER
Myrvete Badivuku 136 12 Lulzim Dragidella 143

Nagip Skenderi 17 12 Afrim Hoti 133 12
Skender Ahmeti m 8 Januz Dérvodeli 116 21
Nail Reshidi 97 10 _E_EJ;\ :1"; ;Iolal'( H; T

; ; adil Maloku

Meleke Behluli 76 6 Uke Xhemaj 35
Rrustem Asllanaj 16 3 Dasl}amlr Ber?(ulll 93 12
Gazmend Luboteni 14 12 _y_Z:ar.mre H se'.". 80 2

. . Liridona Jemini 12
Sinan Ademaj 12 5 Anton Vukpalaj 52 3
Safet Merovei 68 1 Aliriza Arenliu 50 3
Nexhmie Berisha 61 8 Selim Bezeraj 50
Justina Pula 56 5 Gazmend Rizaj 45 11
Hysen_Ismajli 50 8 Aférdita Zuna 39 4
Ymer Havolli 44 4 Anton Berishaj 39 8
Muhamet Aliu 44 3 Shemsi Krasnigi 39 6
Ejup Fejza 43 Sejdi Rexhepi 35 2
Besnik Krasnigi 36 1 Ibrahim Gashi 28 13
Drita_Konxheli 35 1 Ibrahim Berisha 21 1
Sejdi_Rexhepi 29 1 Naser Zabeli 25 15
Florentina Xhelili 26 5 Vjollca Krasniqi 24 1
Arben_Dérmaku 2% 17 Hasnije llazi 23 3
Driton_Balaj 19 2 Demé Hoti 2 12
Avdullah Hoti 15 9 i“fm f‘; 7
%j’l’- ;;ra. :g g Bujar Dugolli__ 15 2
Adriatik Hoxha 1 H‘!"“?“ erimi :g 10
Merita Berisha 10 § A;Ittth ;:ltl:‘:f' 3 3
Enver Kutllovei 10 1 Nagip Skenderi 9 1
But Dedaj 9 1 Kadri Metaj 9 12
Besim Beqaj 9 Bekim Baligi 1 1
Shpresa Mehmeti-Reshidi 8 Arben Hajrullahu 6
Ajet Ahmeti 8 1 Arben Hajdari 5 5
Ramiz Livoreka 1 1 Arsim Sinani 4 4
Mihane Berisha 1 4 Blerim Latifi 4
Visar Rrustemi 5 1 Emine Bakalli 4 3
Mujé_Gjonhalaj 5 1 Ramush Mavrigi 4
Armand_Krasnigi 5 Mentor Agani 4
Valentin Toci 4 Haxhi Ferati 3
Mrika Kotorri 3 Jahja Drangolli 3 9
Ardiana_Gashi 3 3?;'::21:'_ 2 6
—‘LB:::"Z:::(T“ g f Majlinda Gjelaj 2

- - Nita Luci 2

Petrit Gashi 2 4 Nuri Bexheti 1
Rahmije Mu_stafz! 2 5 Kristé Shtufi 1
Hykmete Bajrami 2 Muhamet Mala 11
Nimete Berisha 1 Ardita Devolli 1
Isa_Mustafa 1

Mirvete Badivuku éshté profesoreshé né Fakultetin Ekono-
mik dhe prorektore pér financa né Universitetin e Prishtinés, ku
e ka edhe orarin e ploté. Pavarésisht angazhimeve té shumta,
ajo del téjeté profesoresha qé ka mentoruar mé sé shumti kan-
didaté pér periudhén 2015-maj 2017. Né kété periudhé ajo
ka mentoruar 148 tema té diplomave, 136 prej tyre né nivelin
bachelor dhe 12 né nivelin master.

Ajo thoté se pavarésisht ngarkesés sé madhe, i kontrollon
né detaje secilén temé deri né fazén finale.
profesor té mentorojé vetém 50 tema brenda njé viti né nive-
lin bachelor do té ndikojé gé njé pjesé e profesoréve té mos
ngarkohen shumé.

“Vendimi gé njé profesor me i mentoru vetém 50 tema
brenda njé viti e ka béré shpérndarjen e kandidatéve tek profe-
sorét. Eshté obligim i profesorit me marré kandidaté pér diplo-
mim. Dekaniika pércaktuar edhe komisionet gé marrin pjesé
né diplomim, e jo si deri tani profesori me zgjedh ké déshiron
ta keté né komision”, ka théné Badivuku.

Pér dallim nga Badivuku ka profesoré né po té njéjtin
fakultet g¢ kané mentoruar vetém njé ose tri tema brenda té
njéjtés periudhé kohore. Ndér ta jané Isa Mustafa, i cili ka
mentoruar vetém njé temé masteri, Nimete Berisha me vetém
njé temé né nivelin bachelor, Hykmete Bajrami me dy tema
bachelor etj. Sekretarii Universitetit té Prishtinés Esat Kelmen-
di ka théné pér Preportr se limiti qé ka pércaktuar Fakulteti
Ekonomik se njé profesor mund t’i mentorojé vetém 50 tema
brenda njé viti né nivelin e studimeve bachelor, mund té rritet
pérshkak té kérkesave té médha té studentéve dhe faktitse ata
po mbesin né pritje pér disa muaj.

Situaté thuajse e njgjté éshté edhe né Fakultetin Filozofik, ku
pér dy vite e pesé muaj jané mentoruar 1996 tema té diplomés
nga 51 profesoré.

Lulzim Dragidella éshté njé nga profesorét qé ka mento-
ruar mé sé shumti studenté né dy vitet e fundit. Tek ai né kété
periudhé kohore kané diplomuar hiq mé pak se 143 studenté
t€ nivelit bachelor.

Dragidella ka théné pér Preportr se ndoshta ky numér aq i
madhistudentéve g¢€ ka mentoruar éshté pér shkak se ka gené
ivetmi profesor né departamentin e Punés Sociale. Megjithaté
ai e pranon se kur ka aq shumé tema né mentorim, cilésia
éshté mé e dobét dhe se mund té kalojé ndonjé temé qé éshté
plagjiaturé dhe tema qé e kané bleré studentét nga ata qé e
kané biznes kété puné.

“Numri éshté i madh edhe i studentéve, pastaj ne jemi té
angazhuar shumé edhe me oré mésimore, té gjitha kéto ndiko-
jné né kualitetet, né mbikéqyrje, mentorim dhe kualitetin e
punimeve. Nése profesorétjané té ngarkuar, atéheré mundésia
pér me kalu ndonjé temé qé nuk éshté plotésisht né rregull
ekziston ”, u shpreh profesori Dragidella.

Nése profesorét jané té ngarkuar,
atéheré mundésia pér me kalu
ndonjé temé qé nuk éshté
plotésisht né rregull ekziston

Lulzim Dragidella,
profesor né
Fakultetin Filozofik

Ai thoté se luftimi i dukurisé sé shit-blerjes sé temave té
diplomés duhet té béhet né ményré institucionale dhe té
ndérmerren masa pér aplikimin e teknologjisé pér té paran-
daluar kété dukuri.

“Eshté njé problem qé duhet me u marré institucionet pér-
katése, sepse nuk zgjidhet individualisht nga njé apo dy profe-
soré. Né mbledhjen e fundit té Késhillit té Fakultetit Filozofik,
kemi diskutuar lidhur me réndésiné e njé softueri né té cilin do
té futeshin punimet sidomos té masterit”, thoté Dragidella.

NE po té njéjtin fakultet ka profesoré qé kané mentoruar
vetém njé ose dy tema t€ diplomés pérgjaté té njéjtés periudhé
kohore si¢ éshté rasti i Ardita Devollit, Kristé Shtufit etj.

Krimiorganizuar
ndaj cilésisé sé arsimit

Pérkundér lulézimit té dukurisé té shit-blerjes sé temave té
diplomés, institucionet e arsimit té larté nuk kané ndérmar-
ré ndonjé masé konkrete pér té parandaluar ose dénuar até.

Té gjithé individét gé shesin tema qé ka kontaktuar Pre-
portr kané théné se nuk ka ndodhur ndonjéheré gé punimet
e tyre té kthehen prapa ose té dyshohen pér plagjiaturé.
Pavarésisht qé aktiviteti i tyre éshté i njohur, kéta persona
po e zhvillojné até pa u penguar nga askush.

Kjo edhe pér faktin se shumica e profesoréve né Universi-
tetin e Prishtinés mentorojné shumé tema té diplomés bren-

da vitit, gjé qé e béné thuajse té pamundur té verifikohen
miré ato. Asnjé profesor deri mé tani nuk e ka denoncuar
né rektorat ndonjé temé diplome pér plagjiaturé.

Menaxhmenti i rektoratit pérmes njé pérgjigje me
shkrim ka théné pér Preportr se nuk éshté né dijeni pér
dukuriné e shit-blerjes sé temave té diplomave. Ata kané
théné se deri mé tani nuk kané pranuar asnjé informacion
apo lajmérim, as nga profesorét dhe as nga studentét pér
raste té tilla, qé i quajné té shémtuara.

“Megenése nuk kemi pasur raste té tilla nuk ka pasur as
masa disiplinore, porse, né secilin rast gé¢ do déshmohej njé
veprim i tillé, pa hezitim do merren masa sipas dispozitave
statutare té UP-sé. Kjo dukuri éshté rreptésisht e ndaluar
dhe éshté veprim i sanksionuar me ligj dhe i ndéshkueshém
sa heré qé do té vértetohej”, thuhet né pérgjigjen e menax-
hmentit té UP-sé. Dukagjin Pupovci njohés i ¢éshtjes sé ar-
simit dhe profesor i angazhuar né UP, ka théné pér Preportr
se biznesi me tema té diplomés po béhet edhe pér shkak se
nuk ka mbikéqyrije sa duhet nga ana e profesoréve dhe se
njé numér i konsiderueshém i mentoréve mjaftohen me até
qé punimin ta shohin pér heré té paré né ditén e mbrojtjes
sé tij, né vend se ta pércjellin punén e studentit nga mo-
menti kur e merr temén e diplomés deri né momentin kur
e pérfundon, duke e késhilluar dhe mbikéqyré né ményré
té vazhdueshme.

“Béhet fjalé pér njé formé té krimit té organizuar ndaj
cilésisé sé arsimit. Kéta qé punojné tema té diplomés me
para jané kryerésit e krimit, ata qé i blejné e ndihmojné
krimin, ndérsa ata qé tolerojné njé dukuri té tillé jané bash-
képjesémarrés ”, thoté Pupovci.

Ai mendon se dukuria e blerjes sé temave té diplomés
po ndodhé edhe pér shkak té tejngarkesés me punime té
diplomés, sidomos né ato fakultete ku ka pak profesoré
dhe shumé studenté. Ai thoté se né rastin mé té miré, te
kéta profesoré kalohet me tema me cilési té dobét, ndérsa
né rastin mé té keq me tema té diplomés té blera.

“NEé té dy rastet éshté studenti ai qé e péson mé sé shumti,
sepse i pérfundon studimet pa u aftésuar ta béjé njé hulum-
tim té thjeshté dhe kété mangési do ta “paguajé” mé voné,
kur té punésohet, respektivisht kur té keté déshiré pér t’i
vazhduar studimet”, theksoi Pupoveci.

Aithoté se duke marré parasysh kété situaté, UP-ja duhet
té ndérmarré masa konkrete pér ta parandaluar dhe luftuar
kété dukuri qé e démton réndé cilésiné e arsimit.

“Nga secili student duhet té kérkohet gé punimin e
diplomés ta dorézojé né formé elektronike pér té krijuar
njé databazé té punimeve té€ diplomés. Pastaj, me njé softuer
té specializuar mund té kontrollohet nése ndonjé punim
éshté i plagjiarizuar dhe té¢ merren masa ndaj shkelésve té
normave etike”, u shpreh profesori Pupovci.

Legjislacioni penalné
Kosové nuk parasheh
veprapenale pér
mashtrimin akademik

Avokati Kushtrim Palushi ka théné pér Preportr se dukuria e
shit-blerjes sé temave té diplomés éshté mashtrimi akademik
nga ana e studentéve dhe krahas plagjiaturés nga ana e per-
sonelitakademik,jané dy prej problemeve kryesore qé kané té
béjné me cilésiné e studimeve qé ofron Universitetii Prishtinés.

“Fatkeqgésisht legjislacioni penal né Kosové nuk par-
asheh vepra penale né lidhje me mashtrimin akademik,
ndérsa definimi aktual i veprave té tjera éshté shumé i
ngushté pér té pérfshiré edhe mashtrimet qé béhen nga
studentét dhe palét e treta né universitet pér té arritur tituj
akademik pa merité”, thoté Palushi.

Ai thoté se statuti i UP-sé né nenin 9 pércakton se “stafi
akademik dhe administrativ i Universitetit dhe studentét
duhet té sillen né pérputhje me standardet mé té larta té
pérkushtimit, integritetit, objektivitetit, pérgjegjésise, sin-
qeritetit, ndershmérisé dhe udhéheqjes.” Né anén tjetér, né
bazé té nenit 23, Késhilli Drejtues i UP-sé ka pér detyré té
nxjerré rregullore, ndér té tjera, edhe pér “masat dhe proce-
durén disiplinore pér personelin akademik dhe studentét”.

“Senati né anén tjetér, né bazé té nenit 48 duhet té vendos
pér kriteret pér pérjashtimin e studentéve. Deri mé tash,
nuk jam i sigurt nése UP dhe organet pérgjegjése té saj kané
nxjerré rregullore dhe politika té vecanta pér verifikimin
dhe sigurimin e cilésisé sé temave té diplomés bachelor dhe
master. Neni 117, paragrafi 2 i Statutit té UP-sé thekson
se punimi i diplomés pér bachelor punohet individualisht
nga studenti. Rrjedhimisht, nése njé student dorézon njé
temé té diplomés qé nuk e ka punuar ai, i njéjti éshté duke
shkelur réndé kété dispozité té Statutit”, thoté Palushi, duke
shtuar se ngjashém neni 118, paragrafi 2, thekson se punimi
i temés sé diplomés pér master duhet té béhet nga studenti
individualisht. Pérfundimisht, neni 134 i Statutit té¢ UP-sé
parasheh gé senati mund t’ia heq titullin njé bartési nése
i njéjti ka falsifikuar apo mashtruar gjaté vlerésimit ose
provimit, né rast té plagjiaturés apo shkeljes sé té drejtés
s€ autorit né pérgatitjen e temés sé diplomés apo punimit
jetér me shkrim, si dhe né rast té praktikés tjetér jo etike.

“Shitésit ose ata g€ hartojné tema t€ diplomave pér llogari
té studentéve jané duke e asistuar mashtrimin akademik nga
studentét dhe né rast se studentét fillojné t€ japin llogari dhe té
pésojné nga veprimet e tyre dhe té shitésve t€ diplomave, kjo
dukuri mund té zhduket”, theksoi avokati Palushi.

